
Vi ber postmottak vidaresende e-posten til kommunalsjef for helse- og omsorg. På førehand takk for 
hjelpa.  
 
Til ordførarar, kommunedirektørar og helse-/omsorgssjef 
 
Akson er eit nasjonalt prosjekt som jobbar for ein felles kommunal pasientjournal og løysingar for 
samhandling som knyt helse-Noreg betre saman. Målet med Akson er å gje innbyggarar tryggare og 
betre helsetenester gjennom digitale verktøy som støttar arbeidskvardagen til helsepersonell.  
 
Helse- og omsorgsdepartementet har sendt brev til alle kommunar med ynskje om at dei signerar ei 
intensjonserklæring om Akson. Akson er foreslått som eit spleiselag mellom stat og kommune. For at 
staten skal vere med å finansiere sin del av tiltaket, må det sannsynleggjerast at eit tilstrekkeleg tal 
kommunar ynskjer å ta felles kommunal journal i bruk. Underteikninga av intensjonserklæringa er 
altså eit uttrykk for kommunen si støtte og intensjon om deltaking i vidare arbeid med Akson. 
Signering medfører inga forplikting om kjøp eller annan økonomisk yting frå kommunen. 
Kommunane har frist til 1. juli 2020 med å signere avtalen. Brevet frå helseministeren til kommunane 
med vedlegg, finn ein her: https://www.regjeringen.no/no/dokumenter/akson-felles-kommunal-
journal-og-helhetlig-samhandling--behov-for-intensjonserklaring/id2699612/. 
 
KS fylkesstyre og kommunedirektørutval i Vestland handsama sak om Akson i sitt møte 13.05.2020, 
dei gjorde følgjande vedtak:  
 
«Fylkesstyret og kommunedirektørutvalet i Vestland støttar det vidare arbeidet med Akson og 
oppmodar kommunane i Vestland om å signere intensjonserklæringa. I det vidare arbeidet med 
Akson må spørsmål om finansiering, selskapsform og eigarstruktur løysast i tett dialog med 
kommunesektoren.» 
 
KS har utarbeidd digitalt støttemateriell som kommunane kan bruke i prosessen fram mot signering. 
Dette er tilgjengeleg på www.ks.no/akson. Det vert gjennomført eigne webinar for å gjennomgå 
støttemateriellet, informasjon finn ein på nettsida. I KS Vestland har Akson vore tema på ulike 
møteplassar med kommunalsjefar, kommunedirektørar og ordførarar. 

